
木中品 

紫薇 (紫葳) 

原文 

味酸（《御覽》作鹹），微寒。主婦人產乳餘疾，崩中，

症瘕血閉，寒熱羸瘦，養胎。生川谷。 

 

註釋 

《吳普》曰︰紫葳，一名武威，一名瞿麥，一名陵居腹，一名鬼目，一名蘢

華。神農、雷公︰酸；岐伯︰辛；扁鵲︰苦、鹹；黃帝︰甘，無毒。如麥根黑。

正月、八月采。或生真定（《御覽》）。  

《名醫》曰︰一名陵苕，一名蘢華。生西海及山陽。  

案︰《廣雅》云︰茈葳，陵苕，蘧麥也。《爾雅》云︰苕，陵苕。郭璞云︰

一名陵時。  

《本草》云︰又黃華，白華， 。郭璞云︰苕、花，色異，名亦不同。《毛詩》

云︰苕之華。《傳》云︰苕，陵苕也。《范子計然》云︰紫葳，出三輔。李當之云︰

是瞿麥根。據李說與《廣雅》合。而《唐本》注引《爾雅》注有一名凌霄四字，

謂即凌霄花，陸璣以為鼠尾，疑皆非，故不采之。 

 

 


